
Il Mundaun

Ti péz Mundaun, ti eis il retg

Dils cuolms en nossas vals.

Pli bass, ch’ils auters ei tiu tetg,
Negin denton pli bials.

Dal Tutpussent eis ti tschentaus
A la Surselv’el cor.

Dil Glogn ti audas siu applaus,
Dil Rein siu laud sonor.

La val Lumnezia ha tiu tgau

Avon siu egl tudi,

E ha’l sulegl tei indorau

Tei vesa la Cadi.

E pér la Foppa giudapeis

A ti, sco en in iert,

Marcau, ils vitgs el plaun, sils teis
Han priu sper tei albiert.

Cur che ils radis dil sulegl
Tei mettan en burniu,

Lu ti dedestas nies smervegl
Enfin sut tschiel stelliu.
Perquei nus tuts tei admirein,
Ti eis nies grond deletg.

En plaid e cant nus tei ludein.
Ti péz Mundaun, nies retg!

Sur Gion Cadieli

